Commentari didactic

Entras far il teater sa il scolast contemplar fetg bein tgei dinamica che la classa ha e co las gruppas lavuran ina cun l’autra. Impurtont eis ei che mintga affon vegni da proponer sias ideas e buc ch’in singul affon surprendi diltut il commando. Pia san ins buca mo trenar cun quei pensum la fantasia mobein era il cumportament social dils scolars.

Cun schar malegiar il comic sa mintga affon far sez sia atgna finiziun. El ha tuttas libertads per sia finiziun. Per realisar quei ein differents puncts indicai che duessen evitar in caos. Quella lavur drova denton dapli che mo ina lecziun.

Cun il rudi da tuns fan ils affons ina experientscha fetg interessanta cun l’udida. Ils pli paucs dils affons ein veramein seconcentrai inagada propi endretg sin quei ch’els audan. Cun il rudi da tuns ein els quasi sfurzai da prender si ils tuns ord differents loghens. Il meglier eis ei sch’ins discussiunescha aunc cuortamein suenter il giug cun ils affons per mirar co els han resentiu il rudi da tuns.
